
Համաձայն Պետական կենսաթոշակների մասին Հայաստանի Հանրապետության օրենքի 32-րդ հոդվածի 5-րդ մասի և Իրավական ակտերի մասին Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.


1. Հայաստանի Հանրապետության կառավարության 2009 թվականի հուլիսի  23-ի 1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային ստաժը սահմանող հանձնաժողով ստեղծելու և հանձնաժողովի աշխատակարգը հաստատելու մասին թիվ 907-Ն որոշման 2-րդ կետի 2-րդ ենթակետում փախստականների բառը փոխարինել ինտեգրման բառով: 

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:  
ՀՀ տարածքային կառավարման նախարարի առաջին տեղակալ
Վաչե Տերտերյան
ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի   N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը

         Ադրբեջանից  բռնագաղթված փախստականների մեծ մասը չունեն  աշխատանքային գրքույկներ, անգամ անձնագրեր և անձը հաստատող  այլ փաստաթղթեր, ինչը խնդիրներ էր առաջացնում կենսաթոշակ նշանակելու ժամանակ նրանց աշխատանքային  ստաժը սահմանելու հարցում: 
         Նշված  խնդրին լուծում տրվեց  ՀՀ կառավարության 2009 թ. հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային ստաժը սահմանող  հանձնաժողով ստեղծելու և հանձնաժողովի  աշխատակարգը  հաստատելու մասին>> թիվ 907-Ն  որոշմամբ, որի գործողության ժամկետ է սահմանված  մինչև 2014 թ. դեկտեմբերի 31-ը:       

    2014թ. մարտի 6-ին ընդունվել է <<Հայաստանի Հանրապետության կառավարության 2009թ. դեկտեմբերի 17-ի N 1515-Ն որոշման մեջ փոփոխություններ և լրացումներ կատարելու մասին>>  ՀՀ կառավարության թիվ 212-Ն որոշումը, որը հիմք է հանդիսացել միգրացիոն պետական ծառայության աշխատակազմի կառուցվածքում փախստականների հարցերի բաժնի փոխարեն ինտեգրման հարցերի բաժին ստեղծելու համար: Նման բաժին ունենալը  կարևորվել է Հայաստանի Հանրապետությունում ՄԱԿ  ՓԳՀ ներկայացուցչության կողմից դեռևս 2013թ. սեպտեմբերին ծառայությանը հասցեագրված ARM/105/2013 գրությամբ: Բացի այդ, բաժնի ստեղծումը պայմանավորված է Հայաստանի Հանրապետության կողմից վավերացված միջազգային պայմանագրերով ստանձնած պարտավորություններով: Նորաստեղծ բաժինը, բացի 1988-1992թթ. Ադրբեջանի Հանրապետությունից բռնագաղթած փախստականների հարցերից, զբաղվելու է նաև միգրանտների ավելի լայն կատեգորիաների անձանց հասարակության մեջ ինտեգրման խնդիրներով:

2.   Տվյալ բնագավառում իրականացվող քաղաքականությունը
      Ապահովել ՀՀ կառավարության 2014 թվականի մարտի 6-ի  թիվ 212-Ն որոշման 1-ին կետի 2-րդ ենթակետից բխող փոփոխության կատարումը: 

3.   Նախագծի մշակման գործընթացում ներգրավված ինստիտուտները և անձիք

      Նախագիծը մշակվել է ՀՀ տարածքային կառավարման նախարարության միգրացիոն պետական ծառայության կողմից: 
4.   Ակնկալվող արդյունքը 

      ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց աշխատանքային ստաժները սահմանող  հանձնաժողով ստեղծելու և հանձնաժողովի  աշխատա-կարգը  հաստատելու մասին>>  ՀՀ կառավարության  թիվ 907 որոշման մեջ առաջարկվող փոփոխությունը կատարելու դեպքում բաժինը հնարավորություն կունենա 1988-1992թթ. Ադրբեջանից բռնագաղթված փախստականների հարցերից բացի, զբաղվելու նաև միգրանտների ավելի լայն կատեգորիաների անձանց հասարակության մեջ ինտեգրման խնդիրներով:

ՀՀ տարածքային կառավարման նախարարի առաջին տեղակալ

Վաչե Տերտերյան
  ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի   N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
     Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի   N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ  ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

ՀՀ կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի պահանջվում:
ՀՀ տարածքային կառավարման նախարարի առաջին տեղակալ

Վաչե Տերտերյան
